Տ Ե Ղ Ե Կ Ա Ն Ք

<<Հայաստանի Հանրապետության կառավարության 2006 թվականի հոկտեմբերի 26-ի  N 1699-Ն, 2008 թվականի հունվարի 10-ի N 113-Ն և 2006 թվականի հունիսի 29-ի N 1206-Ն որոշումներում փոփոխություններ և լրացումներ կատարելու մասին>> որոշման նախագծի կապակցությամբ առաջարկությունների և դիտողությունների վերաբերյալ

	Առարկության, առաջարկության հեղինակը¸

գրության ստացման ամսաթիվը, գրության համարը

	Առարկության և առաջարկության բովանդակությունը
	Եզրակացություն

	ՀՀ քաղաքաշինության

նախարարություն

10.12.2013թ.                           N 01/11.2/7548-13
	Դիտողություններ և առաջարկություններ չկան

	

	ՀՀ Ֆինանսների

նախարարություն

11.12.2013թ.                           N ¼.5-3/19113-13
	Նախագծին կից ներկայացված տեղեկանքի համաձայն որոշման նախագծի ընդունման դեպքում 2014թ. սկսած անհրաժեշտություն կառաջանա պետական բյուջեից ֆինանսական միջոցների հատկացում, մինչդեռ չի ներկայացվել նախատեսվող միջոցառումների ֆինանսական գնահատականները: 


Հարկ է նշել նաև, որ ինչպես ՀՀ կառավարութ-յան 04.07.2013թ. N 740-Ն որոշմամբ հաստատված ՀՀ 2014-2016թթ. պետական միջնաժամկետ ծախսերի ծրագրով, այնպես էլ ՀՀ Ազգային ժողով ներկայացված ՀՀ 2014թ. պետական բյուջեի նախագծով այդ ուղղությամբ միջոցներ նախատեսված չեն:

	ՀՀ կառավարության 2006թ. N 1206-Ն որոշման 23-րդ կետի hամաձայն ճանապար-հային նշանների տարաբաշխումը կազմակերպում են ճանապարհների սեփակա-նատերերը, որոնց մասնակցում են նաև նախագծային կազմակերպությունները (ցանկությամբ), ճանապարհային ոստիկանութ-յունը հանրապետության բոլոր ճանապարհների համար, անկախ սեփականության ձևից:

Արդյունքում յուրաքանչյուր ճանապարհի համար կազմվում են տարաբաշման  գծապատկերներ:

Բնականաբար տարաբաշխման իրականաց-ման համար անհրաժեշտ են ֆինանսական միջոցներ:

ՀՀ Տրանսպորտի և կապի նախարարության կողմից ամեն տարի ՀՀ պետական բյուջեում նույնիսկ ճանապարհային նշանների ձեռք բերման և դրանց տեղակայման համար նախատեսված միջոցներն են կրճատվել; 



	ՀՀ ոստիկանություն
28.12.13թ. N 24/2593
	1. <<բ>> ենթակետով լրացվող 6.1 և 6.2 կետերի բովանդակությունն ամրագրված է ԳՕՍՏ Ռ 52290-2004 պետական ստանդարտում, սակայն այդ կետերը թողնելու դեպքում ցանկալի է ավելի մանրամասն ներկայացնել 6.9.1, 6.9.2, 6.10.1, 6.10.2 նշանների հիմնագույնի կիրառումը՝ ԳՕՍՏ Ռ 52290-2004 պետական ստանդարտի 4.2 և 4.3 կետերին համապատասխան
2. <<գ>> ենթակետով փոփոխվող 8-րդ կետում առաջարկվում է հղում կատարել ԳՕՍՏ Ռ 52290-2004 պետական ստանդարտին

3.  <<ը>> ենթակետով փոփոխվող 32-րդ կետը շարադրել հետևյալ խմբագրությամբ՝ <<32. Նշանները տեղակայվում են երթևեկելի մասի աջ կողմում, կողնակից (առկայության դեպքում) դուրս, եթե սույն կանոններով այլ բան նախատեսված չէ, կամ երթևեկելի մասի (երթևեկելի գոտու) վերին հատվածում, ինչպես նաև հեծանվային կամ հետիոտնային արահետից աջ կան դրանս երթևեկելի մասի (երթևեկելի գոտու) վերին հատվածում>>:

Փոփոխվող որոշման մյուս դրույթներում ևս առաջարկվում է <<դրա վրա>> արտահայտությունը փոխարինել <<երթևեկելի մասի (երթևեկելի գոտու) վերին հատվածում>> արտահայտությամբ:

4. <<լա>> ենթակետով փոփոխվող 53.14 կետի ներկայացված խմբագրության դեպքում, բաց են թողնվում 6.13 <<Կիլոմետրային նշաններ>> նշանի կիրառման և տեղակայման պայմանները: Առաջարկվում է նշված փոփոխությունը կատարել 53.14 կետի 3-րդ պարբերությունում:

5. Անհրաժեշտ է փոփոխություն կատարել գործող որոշման 3-րդ հավելվածի 7-րդ կետում , այն առումով, որ հնարավոր լինի ճանապարհային նշանների վրա, առանց դրանց հիմնական բնութագիրը փոխելու, օգտագործել սլաքների կամ այլ պատկերների տարբեր ձևափոխություններ:

6.Նախագծի 2-րդ կետում ՀՀ կառավարության 10.01.2008թ. N 113-Ն որոշման մեջ կատարված փոփոխությունների կետերը չեն համնկնում գործող որոշման կետերին
	Ընդունվել է:

   Նախագծի <<ա>> ենթակետով առաջարկվող 6 կետի խմբագրությունը փոխվել է, ինչի կապակցությամբ ավելացվել է <<ե.1>> ենթակետ (փոփոխություն է կատարվել որոշման 11-րդ կետում), <<բ>> ենթակետը հանվել է,

  Չի ընդունվել, քանի որ չափատեսակները 8-րդ կետում լրացվել են 9-րդ կետի շարադրանքը հստակեցնելու նպատակով
   Ընդունվել է մասնակի
<<ը>> ենթակետում կատարվել է փոփոխություն: Իսկ <<վերին հատված>> արտահայտությունը ընդունելի չէ, քանի որ հատված բառը ինչ որ բանի՝ իրի, մարմնի և այլնի մաս է, որը առընչություն չունի տեքստի բովանդակության հետ
Ընդունվել է, կատարվել է փոփոխություն
Փոփոխություն կատարելու անհրաժեշտություն չկա, քանի որ որոշման 3-րդ հավելվածի 7-րդ և 26-րդ կետերը, մասնավորապես, չեն արգելում նշանների վրա տվյալ իրավիճակին համապատասխան սլաքների կիրառումը
Ընդունվել է, փոփոխությունը կատարվել է


	ՀՀ ոստիկանություն
20.02.14թ. N 24/355
	Դիտողություններ և առաջարկություններ չկան

	

	ՀՀ արդարադատության նախարարություն
26.02.2014թ.                           N 01/1170-14
	   1. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես՝ նախագծի 1-ին կետի «լբ» ենթակետում «հասցե» բառն անհրաժեշտ է փոխարինել «գտնվելու վայրը» բառերով՝ նկատի ունենալով ՀՀ քաղաքացիական օրենսգրքի 59-րդ հոդվածի պահանջները:
   2. Օրենսդրական տեխնիկայի կանոնները մասամբ պահպանված չեն: Այսպես` 

2.1. նախագծում պետք է նշվի իրավական ակտի բնույթը` նկատի ունենալով «Իրավական ակտերի մասին» Հայաստանի Հանրապետության օրենքի 38-րդ հոդվածի 3-րդ մասի պահանջը,

2.2. նախագծի նախաբանում բացակայում է հղումը: Այդ առումով նախագծում անհրաժեշտ է նշել այն հիմնական իրավական ակտի կրճատ անվանումը, որով ՀՀ կառավարությունը լիազորվել է ընդունելու ներկայացված որոշումը, մասնավորապես՝ խոսքը վերաբերում է «Ավտոմոբիլային ճանապարհների մասին» և «Ճանապարհային երթևեկության անվտանգության ապահովման մասին» ՀՀ օրենքներին: Այդ կապակցությամբ անհրաժեշտ է նկատի ունենալ «Իրավական ակտերի մասին» Հայաստանի Հանրապետության օրենքի 14-րդ հոդվածի 1-ին մասի պահանջը,

   3.  նախագծի 1-ին կետի ենթակետերի համարակալումն անհրաժեշտ է վերանայել՝ ապահովելով դրանց հաջորդականությունը, քանի որ նշված կետից բացակայում է «բ» ենթակետը, 
4. նախագծի 1-ին կետի «թ» ենթակետում «համարը» բառն անհրաժեշտ է փոխարինել «թիվը» բառով՝ համաձայն «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջների:
Նույն դիտողությունը վերաբերում է նաև նախագծի 1-ին կետի «ժբ» ենթակետին, որում «համարից» բառն անհրաժեշտ է փոխարինել «թվից» բառով և «իգ» ենթակետին,

   5. նախագծի 1-ին կետի «ժա» ենթակետում «ցանկապատների» բառն անհրաժեշտ է փոխարինել «ցանկապատերի» բառով՝ հաշվի առնելով «Իրավական ակտերի մասին» ՀՀ օրենքի 36-րդ հոդվածի պահանջները:

Նույն դիտողությունը վերաբերում է նախագծի ամբողջ տեքստին,

 6. նախագծի 1-ին կետի «ժբ» ենթակետում «ավելացնել» բառն անհրաժեշտ է փոխարինել «լրացնել» բառով` համաձայն «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջների: 

Նույն դիտողությունը վերաբերում է նաև նախագծի 1-ին կետի «ժե» ենթակետին,

7. նախագծի 1-ին կետի «ժբ» ենթակետի կապակցությամբ անհրաժեշտ է նկատի ունենալ, որ «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջների համաձայն՝ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, պարբերություններ, նախադասություններ, բառեր կամ թվեր, այլ ոչ թե փակագիծ լրացնելու միջոցով: Այդ առումով նախագծի հիշյալ ենթակետի դրույթներն անհրաժեշտ է վերանայել և համապատասխանաբար խմբագրել,

8. նախագծի 1-ին կետի «ժը» ենթակետից անհրաժեշտ է հանել «3.1-ից մինչև 3.9 նշանների անվանումներում» բառերը՝ համաձայն «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջների:

Նույն դիտողությունը վերաբերում է նաև նախագծի 1-ին կետի «իա» և «իգ» ենթակետերին,

9. նախագծի 1-ին կետի «իդ» ենթակետում «պարբերությունում» բառն անհրաժեշտ է փոխարինել «պարբերությունից բառով, իսկ «երկրորդ» բառը փոխարինել ««արագությանը բառից հետո նշված» բառերով,

10. նախագծի 1-ին կետի «իթ» ենթակետում «ենթակետը հանել» բառերն անհրաժեշտ է փոխարինել «ենթակետն ուժը կորցրած ճանաչել» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի 2-րդ մասի պահանջները,

11. նախագծի 1-ին կետի «լա» ենթակետով նոր խմբագրությամբ շարադրվող 3-րդ պարբերությունից անհրաժեշտ է հանել «53.14.» թիվը, քանի որ նախագծով նոր խմբագրությամբ է շարադրվում 53.14-րդ կետի 3-րդ պարբերությունը, այլ ոչ թե հիշյալ կետը,

12. նախագծի 1-ին կետի «լբ» ենթակետում «հավելվածը» բառն անհրաժեշտ է փոխարինել «հավելված 3-ը» բառերով:

Նույն դիտողությունը վերաբերում է նաև նախագծի 1-ին կետի «լե» ենթակետին և 2-րդ կետի «ե» ենթակետին, որում «հավելվածը» բառն անհրաժեշտ է փոխարինել «հավելված 1-ը» բառերով,

13. նախագծի 1-ին կետի «լբ» ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով` համաձայն «Իրավական ակտերի մասին» ՀՀ օրենքի 70-րդ հոդվածի պահանջների:

Նույն դիտողությունը վերաբերում է նաև նախագծի 1-ին կետի «լե» և 2-րդ կետի «ե» ենթակետերին,

14. նախագծի 1-ին կետի «լը» ենթակետում «նշանակությունները» բառն անհրաժեշտ է փոխարինել «բառերը» բառով, իսկ «նշանակություններով» բառը՝ «բառերով» բառով՝ համաձայն «Իրավական ակտերի մասին» ՀՀ օրենքի 70-րդ հոդվածի 2-րդ մասի պահանջների,

15. նախագծի 2-րդ կետում անհրաժեշտ է ճիշտ նշել ՀՀ կառավարության 2008 թվականի հունվարի 10-ի թիվ 113-Ն որոշման վերնագիրը,

16. նախագծի 2-րդ կետում «փոփոխությունները» բառից հետո անհրաժեշտ է լրացնել «և լրացումները» բառերը, քանի որ հիշյալ կետում նաև լրացումներ են նախատեսվում,

17. նախագծի 3-րդ կետում «ճամապարհային» բառն անհրաժեշտ է փոխարինել «ճանապարհային» բառով՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:
	    Ընդունվել է:

   կատարվել է լրացում
Ընդունվել է:

 կատարվել է փոփոխություն
Ընդունվել է:

 կատարվել է փոփոխություն
Ընդունվել է, 

կատարվել է վերախմբագրում
Ընդունվել է:

 կատարվել են փոփոխություններ
Ընդունվել է, 

կատարվել են փոփոխություններ
Ընդունվել է, 

կատարվել են փոփոխություններ
Ընդունվել է:

կատարվել է փոփոխություն
Ընդունվել է, 

կատարվել են փոփոխություններ
Ընդունվել է, 

կատարվել են փոփոխություններ
Ընդունվել է:

կատարվել է փոփոխություն
Ընդունվել է:

կատարվել է փոփոխություն
Ընդունվել է, 

կատարվել են փոփոխություններ
Ընդունվել է, 

կատարվել են փոփոխություններ
Ընդունվել է:

կատարվել է փոփոխություն
Ընդունվել է:

կատարվել է լրացում
Ընդունվել է:

կատարվել է լրացում
Ընդունվել է:

կատարվել է փոփոխություն

	Երևանի
քաղաքապետարան
01.04.2014թ.                         N 01/17136-h

	Լրացնել հետևյալ կետով՝

<<Համայնքի ղեկավարը իրավասու մարմինների ներկայացմամբ հաստատում և թույլատրում է համայնքի տարածքում ճանապարհային երթևեկության նշանների տեղակայումն ու հանումը. Երթևեկության այն նշանները, որոնց տեղադրումը համաձայնեցված չէ համայնքի ղեկավարի հետ, իրավական ուժ չունեն;

Համապատասխան լրացումներ կատարել նաև 1-ին կետի <<ե>> և <<զ>> ենթակետերում>>:

Նախագծի <<ե>> ենթակետը կրկնվում է ՀՀ կառավարության 10.01.2008թ. N 113-Ն որոշման 1-ին կետի 1-ին ենթակետով հաստատված հավելված 1-ի 58-րդ, 59-րդ և 60-րդ կետերի դրույթները

<<զ>> ենթակետում առաջարկվում է <<երթևեկող>> բառից հետո լրացնել <<ընդհանուր օգտագործման>> բառերը, ինչպես նաև 1.17 գծանշման գույնի մասով առաջարկվող փոփոխությանը համապատասխան, անհրաժեշտ է փոփոխություն կատարել նաև ՀՀ կառավարության 10.01.2008թ. N 113-Ն որոշման 1-ին կետի 2-րդ ենթակետով հաստատված հավելված 2-ի 1-ին մասում բերված 1.17 գծանշման նկարագրում
	 որոշման հավելված 3-ի 29-րդ կետում  սահմանված է, որ ճանապարհային նշանների տարաբաշխումն ու տեղակայումը իրականացվում է ճանապարհները տնօրինողների համաձայնությամբ
Ընդունվել է,
կատարվել է վերախմբագրում
Ընդունվել է,

կատարվել են փոփոխություններ

	ՀՀ Ֆինանսների
նախարարություն
07.08.2014թ.                           N02/23.12/13113-14
	Նախագծով առաջարկվում է ճանապարհային նշանների տեղաբաշխումը կատարել 5 տարին մեկ անգամ` ՀՀ կառավարության 26.10.2006թ. N 1699-Ն որոշման Հավելված N 3-ի 13-րդ կետում և ՀՀ կառավարության 29.06.2006թ. N 1206-Ն որոշման 23-րդ կետում նշված 3 տարին մեկ անգամի փոխարեն: Ընդ որում Նախագծին կից ներկայացված տեղեկանքի համաձայն նշված փոփոխության ընդունման դեպքում` 2014թ. սկսած կառաջանա պետական բյուջեից ֆինանսական միջոցների հատկացման անհրաժեշտություն: 

Այդ կապակցությամբ հայտնում ենք, որ ՀՀ 2014թ. պետական բյուջեով և ՀՀ կա​ռավարության 03.07.2014թ. N 700-Ն որոշմամբ հաստատված ՀՀ 2015-2017թթ. պետական միջնաժամկետ ծախսերի ծրագրով այդ ուղղությամբ գումարներ նախատեսված չեն:
	Ընդունվել է մասամբ

Որոշման նախագծում կատարվել է փոփոխություն` ուժի մեջ մտնելու ժամկետը սահմանվել է 2015 թվականի հունվարի                  1-ը : 

Հաշվի առնելով ֆինանսական միջոցների սղությունը նախագծով առաջարկվել է ճանապարհային նշանների տեղաբաշխումը կատարել  յուրաքանչյուր  երեք տարվա փոխարեն՝ հինգ տարին մեկ: 

Իսկ միջնաժամկետ ծրագրում  այդ նպատակով գումար նախատեսված չէր, քանի որ ներկայացված նախագիծը դեռ չի ընդունվել, և այն ՀՀ կառավարության կողմից ընդունվելուց հետո  համապատասխան վերաբաշխումներ կկատարվեն ՀՀ 2015-2017թթ. պետական միջնաժամկետ ծախսերի ծրագրով նախատեսված սահմանաքանակ-ների սահմաններում:


	ՀՀ Ֆինանսների
նախարարություն
21.08.2014թ.                           N01.1/83-4/12456-14
	ՀՀ կառավարության 03.07.2014թ. N 700-Ն որոշմամբ հաստատված ՀՀ 2015-2017թթ. պետական միջնաժամկետ ծախսերի ծրագրում` ճանապարհային նշանների տեղաբաշխում կատարելու գծով, գումարներ նախատեսված չեն:
	Հաշվի առնելով ֆինանսական միջոցների սղությունը նախագծով առաջարկվել է ճանապարհային նշանների տեղաբաշխումը կատարել  յուրաքանչյուր  երեք տարվա փոխարեն՝ հինգ տարին մեկ: 

Իսկ միջնաժամկետ ծրագրում  այդ նպատակով գումար նախատեսված չէր, քանի որ ներկայացված նախագիծը դեռ չի ընդունվել, և այն ՀՀ կառավարության կողմից ընդունվելուց հետո  համապատասխան վերաբաշխումներ կկատարվեն ՀՀ 2015-2017թթ. պետական միջնաժամկետ ծախսերի ծրագրով նախատեսված սահմանաքանակ-ների սահմաններում:



	Երևանի

քաղաքապետարան
12.08.2014թ.                         N 01/7-47681հ


	1. ՀՀ կառավարության 2006 թվականի հոկտեմբերի 26-ի N1699-Ն որոշման նախագիծը անհրաժեշտ է լրացնել նոր կետով՝ հետևյալ բովանդակությամբ՝
Համայնքի ղեկավարը իրավասու մարմինների ներկայացմամբ հաստատում և թույլատրում է համայնքի տարածքում ճանապարհային երթևեկության նշանների տեղակայումն ու հանումը : Երթևեկության այն նշանները, որոնց տեղադրումը համաձայնեցված չէ համայնքի ղեկավարի հետ, իրավական ուժ չունեն :
2. Առաջարկվում է նախագծի 2-րդ կետի <<ե.>> ենթակետում <<Տրանսպորտային միջոցների>> բառերից հետո լրացնել <<կանգառի կետերը>> բառերով, իսկ <<ավտոմոբիլների կանգառի>> բառերը փոխարինել <<ավտոմոբիլների կայանման>> բառերով:
                                
	Ընդունվել է:

կատարվել է փոփոխություն
Ընդունվել է:

կատարվել է փոփոխություն


	ՀՀ ոստիկանություն
29.10.14թ. 

N 24/2639
	Դիտողություններ և առաջարկություններ չկան

	

	1. Ճանապարհային նոր նշանի տեղադրման կամ գործող նշանը հանելու դեպքում նախապես տեղեկացնել ճանապարհային երթևեկության մասնակիցներին (մասնավորապես՝ մեկ ամիս ժամկետով թարթող լույսեր կամ ոստիկանին պատկերող ցուցանակ տեղադրելով):

Գործող կարգավորումը
«Ճանապարհային երթևեկության անվտանգության մասին» ՀՀ օրենքի 9-րդ հոդվածի «ժթ» կետի համաձայն՝ ճանապարհային երթևեկության կազմակերպման կարգը (այդ թվում՝ ճանապարհային երթևեկության կազմակերպման տեխնիկական միջոցների՝ ճանապարհային նշանների, լուսացույցների, պաշտպանիչների, գծանշումների և այլն տեղադրման կարգը) սահմանում է ՀՀ կառավարությունը:

«Ճանապարհային երթևեկության կազմակերպման կարգը հաստատելու մասին» ՀՀ կառավարության 2006 թվականի հունիսի 29-ի N 1206-Ն որոշման հավելվածի 23-րդ կետի երրորդ պարբերության համաձայն՝ Բնակավայրերում տեղադրված նոր ճանապարհային նշանները երթևեկության մասնակիցների ուշադրությունը հրավիրելու նպատակով դրանց կողքին կամ դրանց վրա ցանկալի է ժամանակավոր տեղադրել թարթող լուսային ազդանշաններ:

«Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշման 3-րդ հավելվածի 25-րդ կետի համաձայն՝ Երթևեկության մասնակիցների ուշադրությունը հրավիրելու նպատակով բնակավայրերում տեղակայված նորնշանների կողքին կամ դրանց վրա ժամանակավորապես տեղադրվում են թարթող լուսային ազդանշաններ:

Այդպիսով, վերոգրյալ դրույթների միջև առկա է հակասություն: «Ճանապարհային երթևեկության կազմակերպման կարգը հաստատելու մասին» ՀՀ կառավարության 2006 թվականի հունիսի 29-ի N 1206-Ն որոշմամբ սահմանված է թարթող լուսային ազդանշանների թեղադրման դիսպոզիտիվ պահանջ, մինչդեռ «Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշմամբ նույն նորմը սահմանված է որպես իմպերատիվ պահանջ:

Առաջարկվող լուծումները
Տարբերակ 1

Առաջարկել ՀՀ կառավարությանը վերացնել «Ճանապարհային երթևեկության կազմակերպման կարգը հաստատելու մասին» ՀՀ կառավարության 2006 թվականի հունիսի 29-ի N 1206-Ն որոշման հավելվածի 23-րդ կետի երրորդ պարբերության և «Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշման 3-րդ հավելվածի 25-րդ կետի միջև առկա հակասությունը, միաժամանակ՝ սահմանելով այդպիսի ազադանշանների տեղադրման մեկամսյա ժամկետը, նաև ճանապարհային նշանը հանելու դեպքում նույնպես թարթող լուսային ազդանշան տեղադրելու վերաբերյալ պահանջը, ինչպես նաև բնակավայրերից դուրս նույնպես թարթող լուսային ազդանշան կիրառելու պահանջը:

Տվյալ դեպքում հնարավոր կլինի նաև հղումներով կոնկրետացնել ճանապարհային երթևեկության առավել կարևոր այն նշանները, որոնց դեպքում կիրառվում են թարթող ազդանշանները (օրինակ՝ տեղեկատվական, սպասարկման նշանների, ինչպես նաև մյուս տեսակների այլ նշանների դեպքում թարթող ազդանշանի տեղադրումը նպատակահարմար չէ):

Տարբերակ 2

Թարթող լուսային ազդանշանների տեղադրման վերաբերյալ պահանջը սահմանել «Ճանապարհային երթևեկության անվտանգության ապահովման մասին» ՀՀ օրենքով: Սակայն այդ դեպքում տվյալ նորմը հակասության մեջ կմտնի նույն օրենքի 9-րդ հոդվածի «ժթ» կետի հետ, ըստ որի՝ ճանապարհային երթևեկության կազմակերպման կարգը (այդ թվում՝ ճանապարհային երթևեկության կազմակերպման տեխնիկական միջոցների՝ ճանապարհային նշանների, լուսացույցների, պաշտպանիչների, գծանշումների և այլն տեղադրման կարգը) սահմանում է ՀՀ կառավարությունը:

Բացի այդ, տվյալ դեպքում հնարավոր չէ հղումներով կոնկրետացնել ճանապարհային երթևեկության առավել կարևոր այն նշանները, որոնց դեպքում նպատակահարմար է կիրառել թարթող ազդանշաններ:

2. Երթևեկության պայմանները սահմանափակելու (մասնավորապես՝ արագությունը) դեպքում ավտոմայրուղիներում՝ յուրաքանչյուր 3 կմ, իսկ բնակավայրերում՝ յուրաքանչյուր 1 կմ երթևեկության պայմանները սահմանափակող նշանը կրկնել:

Գործող կարգավորումը
«Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշման 3-րդ հավելվածի 3-րդ կետի համաձայն՝ կրկնվող նշան է համարվում հիմնական նշանից հետո տեղակայված այն նշանը, որը հաստատում է հիմնական նշանի վրա նշված տեղեկությունը:

«Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշման 3-րդ հավելվածի 33-րդ կետի համաձայն՝ Տվյալ ուղղությամբ երթևեկության երկու և ավելի գոտիներ ունեցող ճանապարհներին, երթևեկելի մասից աջ տեղակայված 1.1, 1.2, 1.20.1 - 1.20.3, 1.25, 2.4, 2.5, 3.20, 3.24 նշանները կրկնում են:

Կրկնող նշանները տեղակայվում են բաժանարար գոտում:

Բաժանարար գոտի չունեցող ճանապարհներին կրկնող նշանները տեղակայվում են`

ա) երթևեկելի մասից ձախ, երբ հանդիպակաց երթևեկությունն իրականացվում է մեկ կամ երկու գոտիով.

բ) երթևեկելի մասի վրա, երբ հանդիպակաց երթևեկությունն իրականացվում է երեք և ավելի գոտիներով:

Անհրաժեշտության դեպքում թույլատրվում է կրկնել նաև մյուս նշանները:

Նշված որոշմամբ սահմանված է նաև կրկնվող նշանների տեղադրման հեռավորությունները, որոնք յուրաքանչյուր տեսակի նշանի համար տարբեր են: Օրինակ, «Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշման 3-րդ հավելվածի 48.3-րդ կետի համաձայն՝ 1.1, 1.2, 1.9, 1.10, 1.19, 1.21, 1.23, 1.25 նշանները բնակավայրերից դուրս, իսկ 1.23, 1.25 նշանները նաև բնակավայրերում կրկնվում են: Բնակավայրերից դուրս կրկնվող նշանը տեղակայվում է մինչև վտանգավոր տեղամասի սկիզբը` 50-100 մ հեռավորության վրա, բնակավայրերում` 1.23 նշանը` վտանգավոր տեղամասի սկզբից 50 մ-ից ոչ ավելի հեռավորության վրա, 1.25 նշանը` աշխատանքների կատարման տեղամասի սկզբում:

Առաջարկվող լուծումները
Առաջարկություն չի ներկայացվում, քանի որ հարցը բավարար չափով կարգավորված է:

3. Ճանապարհի բաժանարար գոտու առկայության դեպքում ճանապարհային նշանները կրկնել նաև բաժանարար գոտում:

Գործող կարգավորումը
«Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշման 3-րդ հավելվածի 18-րդ կետի համաձայն՝ Նշանները տեղակայվում են ճանապարհի երթևեկության ուղղությամբ։ Դրանք կարող են տեղակայվել կամ կրկնվել բաժանարար գոտում (առկայության դեպքում) կամ ճանապարհի հակառակ կողմում, եթե ճանապարհայինպայմանները թելադրում են, որ այդ նշանները ժամանակին նկատվեն այն վարորդների կողմից, որոնց համար դրանք նախատեսված են:

Որոշակի նշանների՝ բաժանարար գոտում կրկնվելու իմպերատիվ պահանջ նույնպես սահմանված է (տես՝ 2-րդ կետ):

Առաջարկվող լուծումները
Առաջարկություն չի ներկայացվում, քանի որ հարցը բավարար չափով կարգավորված
4. Արգելել գովազդի տեղադրումը ճանապարհային նշանների մոտակայքում:

Գործող կարգավորումը
«Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշման 3-րդ հավելվածի 18-րդ կետի համաձայն՝ Նշանները տեղակայվում են այնպես, որպեսզի դրանք չխանգարեն երթևեկող տրանսպորտային միջոցներին, ճամփեզրերին կամ մայթերին տեղակայված նշանները` հետիոտների երթևեկությանը, տեսանելի լինեն երթևեկության մասնակիցների համար (օրվա լուսավոր և մութ ժամերին), չփակվեն որևէ խոչընդոտով (գովազդ, կանաչ տնկիներ, ծառերի ճյուղեր, արտաքին լուսավորության սյուներ և այլն), և վարորդները դրանք նկատեն հեշտությամբ ու ժամանակին:
«Ճանապարհային լուսացույցներին ներկայացվող պահանջները, դրանց կիրառման ու տեղակայման կանոնները և ճանապարհային նշաններին ներկայացվող պահանջները, դրանց կիրառման ու տեղակայման կանոնները հաստատելու մասին» ՀՀ կառավարության 2006 թվականի հոկտեմբերի 26-ի N 1699-Ն որոշման 3-րդ հավելվածի 22-րդ կետի համաձայն՝ Ճանապարհի օտարման շերտում չի թույլատրվում տեղադրել պլակատներ, ազդագրեր, տեղակայել հարմարանքներ, որոնք կարող են ընկալվել որպես ճանապարհային նշաններ կամ նվազեցնել դրանց տեսանելիությունը, արդյունավետությունը կամ «կուրացնել» երթևեկության մասնակիցներին, կամ շեղել նրանց ուշադրությունը` դրանով իսկ վտանգ ստեղծելով երթևեկության համար:

Նշանների վրա (դիմային և հակառակ կողմերում), նշանների տակ և դրանց հենարանների վրա չի թույլատրվում տեղադրել որևէ բան, որն առնչություն չունի ճանապարհային երթևեկության կազմակերպմանը: Հայաստանի Հանրապետության օրենսդրությանը համապատասխան ճանապարհները տնօրինող և շահագործող լիազորված մարմինները, անձինք շահույթ չհետապնդող որևէ կազմակերպությանը կամ ընկերությանը կարող են թույլատրել տեղակայել հատուկ թելադրանքի կամ տեղեկատվական նշաններ և նշանի կամ դրա հենարանի վրա դնել իրենց խորհրդանիշը` պայմանով, որ այն չի դժվարացնի նշանի ընկալումը:

Առաջարկվող լուծումները
Առաջարկություն չի ներկայացվում, քանի որ հարցը բավարար չափով կարգավորված է:

5. Տեսանկարահանող սարքի մասին նախազգուշացնող նշանը և տեղադրման կարգը սահամանել օրենքով:

Գործող կարգավորումը
«Ճանապարհապարեկային ծառայության իրականացման կարգը սահմանելու մասին» ՀՀ կառավարության  2006 թվականի նոյեմբերի 23-ի N 1769-Ն որոշման 1-ին հավելվածի 3-րդ կետի «ե» ենթակետի համաձայն Ճանապարհապարեկային ծառայության նպատակներից է նաև՝ ճանապարհային երթևեկության անվտանգության ապահովման ոլորտում նորմատիվ իրավական ակտերի պահանջների կատարման նկատմամբ հսկողության իրականացումը, այդ թվում` տեսանկարահանման և լուսանկարահանման միջոցով:
Տեսանկարահանող սարքի մասին նախազգուշացնող նշանը և տեղադրման կարգը ՀՀ կառավարության որոշումներով սահմանված չեն:

Առաջարկվող լուծումները
Առաջարկել ՀՀ կառավարությանը՝ տեսանկահարանող սարքի մասին նախազգուշացնող նշանը և տեղադրման կարգը սահմանել ՀՀ կառավարության համապատասխան որոշումներով:

6. Քրեականացնել ճանապարհային նշանները վնասելը:

Գործող կարգավորումը
ՀՀ քրեական օրենսգրքի 246-րդ հոդվածի համաձայն՝

1. Տրանսպորտային միջոցները, հաղորդակցության ուղիները, ազդանշանման կամ կապի միջոցները կամ տրանսպորտային այլ սարքավորումները ոչնչացնելը, վնասելը կամ այլ կերպ փչացնելը, տրանսպորտային հաղորդակցություններն արգելափակելը, եթե այդ արարքը մարդու առողջությանն անզգուշությամբ պատճառել է ծանր կամ միջին ծանրության վնաս կամ առաջացրել է խոշոր վնաս՝

պատժվում է տուգանքով՝ նվազագույն աշխատավարձի երեքհարյուրապատիկից հինգհարյուրապատիկի չափով, կամ ազատազրկմամբ՝ առավելագույնը չորս տարի ժամկետով:

2. Նույն արարքը, որն անզգուշությամբ առաջացրել է մարդու մահ՝

պատժվում է ազատազրկմամբ՝ երեքից ութ տարի ժամկետով:

3. Սույն հոդվածի առաջին մասով նախատեսված արարքը, որն անզգուշությամբ առաջացրել է երկու կամ ավելի մարդու մահ՝

պատժվում է ազատազրկմամբ՝ վեցից տասը տարի ժամկետով:

ՀՀ վարչական իրավախախտումների վերաբերյալ օրենսգրքի 140-րդ հոդվածի համաձայն՝ Ճանապարհները, երկաթուղային գծանցները, ճանապարհի այլ ինժեներական կառույցները կամ ճանապարհային երթևեկության կազմակերպման տեխնիկական միջոցները վնասելը, փակելը, հանելը կամ տեղադրելը, ինչպես նաև ճանապարհային երթևեկության համար խոչընդոտներ ստեղծելը (այդ թվում` ճանապարհի ծածկույթը աղտոտելու, առանց համապատասխան թույլտվության ճանապարհի վրա բացօթյա առևտուր իրականացնելու, շինարարական նյութեր կամ այլ իրեր ու առարկաներ ճանապարհին թողնելու միջոցով)`

առաջացնում են տուգանքի նշանակում` սահմանված նվազագույն աշխատավարձի երեսնապատիկի չափով:

Առաջարկվող լուծումները

Առաջարկություն չի ներկայացվում, քանի որ հարցը բավարար չափով կարգավորված է:

Կարծում եմ, որ վերոգրյալ խնդիրներն օրենքով կարգավորելու իրավական ճշգրիտ ճանապարհը «ճանապարհային երթևեկության մասին» ՀՀ օրենքում, որպես հավելվածներ՝ ներկայումս ՀՀ կառավարության որոշմամբ սահմանված ճանապարհային երթևեկության կանոնների, ինչպես նաև ճանապարհային երթևեկության կազմակերպման հիմնադրույթների սահմանումն է:


	Ընդունվել է, նախագծի 1-ին կետը լրացվել է նոր 5.1 ենթակետով: 

Ընդունվել է ի գիտություն:

Սույն որոշման կարգավորման առարկա չի անդիսանում


	


